
MRSA – (ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ) 

ᐊᖏᕐᕋᕆᔭᐅᔪᓂᒃ ᑲᒪᒋᔭᐅᔪᓄᑦ ᐋᓐᓂᐊᓯᐅᖅᑎᐅᔪᓄᑦ ᐃᖅᑲᓇᐃᔭᖅᑎᓄᓪᓗ 

ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ 
ᓯᑖᕝᐃᓗᑰᑲᔅ ᐆᕆᐊᔅ (ᓯᑖᕝ) ᖁᐱᕐᕈᐊᕐᔫᔪᖅ ᑭᒃᑯᑐᐃᓐᓇᐃᑦ ᐅᕕᓂᖓᓃᓲᖑᓪᓗᓂ. ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ 
ᑐᑭᖃᖅᑐᖅ ᑐᖁᑕᐅᔪᓐᓇᙱᑦᑐᖅ ᒪᒥᓴᐅᑎᒧᑦ ᒪᑎᓯᓕᓐ-ᖑᓂᕋᖅᑕᐅᔪᒧᑦ. 
 
ᖃᓄᐃᓕᖓᒻᒪᑕ ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ 
 
ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ ᐅᕕᓂᕐᒦᒡᒍᔪᑦ ᒪᕿᑎᒐᐅᖅᑰᔨᓪᓗᓂ ᐅᕝᕙᓘᓐᓃᑦ ᐊᔪᐊᖑᖅᑰᔨᓲᖑᓪᓗᑎᒃ 
ᐊᐅᐸᖅᑑᓲᖑᓪᓗᑎᒃ, ᐳᕕᑦᑐᑎ, ᐋᓐᓂᓇᖅᑐᑎᑦ, ᐅᕝᕙᓘᓐᓃᑦ ᐃᒻᒪᒃᓯᒪᓲᖑᓪᓗᑎᒃ ᐊᓯᖏᓪᓘᓐᓃᑦ ᒪᕿᓲᓂᒃ. ᐊᒃᑐᐃᓂᖃᕈᓐᓇᖅᑐᑦ 
ᐊᐅᑉ ᐃᖏᕐᕋᓂᖓᓂ, ᐳᕙᖕᓂ, ᐊᖏᔫᑎᓂᓪᓗ ᐅᕕᓂᕐᒥ. ᖃᐅᔨᔭᐅᓇᓱᓲᑦ ᑭᓲᖕᒪᖔᑦ ᐊᐅᖏᖅᓰᕕᖕᒥ ᖃᐅᔨᓴᖅᑕᐅᓂᒃᑯᑦ. 
 
ᑭᓲᖕᒪᑕ ᐊᑦᑕᕐᓇᕈᑕᐅᔪᓐᓇᖅᑐᑦ ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᓄᑦ? 
 
ᐊᒻᒪᑎᕐᓂ ᐊᑦᑕᕐᓇᓪᓚᑦᑖᓕᕈᓐᓇᖅᑐᖅ  ᒪᑎᓯᓕᓐᒧᑦ ᐱᔪᓐᓃᕈᓐᓇᙱᑦᑐᖅ ᖁᐱᕐᕈᐊᕐᔪᖕᒥᙶᖅᐸᑦ. ᑖᒃᑯᐊ ᖁᐱᕐᕈᐊᕐᔪᐃᑦ 
ᐋᓐᓂᐊᖅᑖᕈᑕᐅᔪᓐᓇᖅᑐᖅ ᐃᓄᖕᒧᑦ ᒪᒥᓴᐅᑎᑐᕆᐊᖃᓚᐅᖅᓯᒪᙱᑦᑐᓄᑦ. ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ 
ᑐᖁᑕᐅᔪᓐᓇᙱᑦᑐᑦ ᒪᒥᓴᐅᑎᑐᐃᓐᓇᕐᓄᑦ.. ᐃᓛᓐᓂᒃᑯᑦ ᒪᒥᓴᐅᑏᑦ ᐊᑑᑎᖃᕈᓐᓇᙱᑦᑐᑦ. 
 
ᖃᓄᖅ ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ ᓯᐊᒻᒪᒃᐸᓪᓕᐊᓲᖑᒻᒪᑕ? 
 
ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ ᓇᓂᔭᐅᒐᔪᒃᑐᑦ ᐋᓐᓂᐊᕕᕈᔪᖕᓂ; ᑭᓯᐊᓂ  ᓇᓂᔭᐅᔪᓐᓇᕐᒥᔪᖅ ᑭᒃᑯᑐᐃᓐᓇᕐᓄᑦ 
ᐃᓂᒋᔭᐅᔪᓂᒃ. ᐊᒻᒪᑎᖃᖅᑐᖅ ᐊᒻᒪᑎᖅᑖᖅᑎᑦᑎᔪᓐᓇᖅᑐᖅ ᐊᓯᒥᓂ ᐊᑦᑐᖅᓯᓪᓚᑦᑖᓂᒃᑯᑦ, ᓲᕐᓗ ᑯᓂᒃᓴᓂᒃᑯᑦ, ᑕᒋᐅᖅᓴᓂᒃᑯᑦ, 
ᐊᒻᒪ ᑎᒥᖓᓂ ᖃᓂᒋᔭᖃᕐᓂᒃᑯᑦ. ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ ᓯᐊᒻᒪᒃᐸᓪᓕᐊᓲᖑᖕᒥᔪᑦ ᐱᖁᑎᓂ ᐊᑦᑐᖅᓯᓂᒃᑯᑦ 
ᐊᑦᑐᖅᑕᐅᓂᑯᓂ ᖁᐱᕐᕈᐊᕐᔪᓕᖕᒧᑦ, ᓲᕐᓗ ᐊᓪᓚᕈᑏᑦ ᓇᓪᓕᑭᑕᖅᑕᐅᓗᑎᒃ ᐊᑐᖅᑕᐅᓲᑦ ᐅᕕᓂᓐᓂᐊᓚᐅᕐᓗᓂ ᐊᓪᓚᕈᑎᐅᓕᕐᓗᑎ. 
 
ᐊᐃᑦᑐᖅᑕᐅᑦᑕᐃᓕᓂᖅ ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᓂᒃ ᐊᖏᕐᕋᕆᔭᒥᑦ ᑲᒪᒋᔭᖃᖅᑐᓂ: 
 
• ᐊᒡᒐᓂ ᐅᐋᓴᐃᑦᑎᐊᓂᖅ ᐅᐊᓴᐅᑎᒧᑦ ᐆᓇᔪᒃᑐᒧᓪᓗ ᐃᒥᕐᒧᑦ ᐱᑖᖅᑕᐅᓕᒪᑎᑦᑎᔪᓐᓇᖅᑐᖅ ᐊᒻᒪ 

ᓯᐊᒻᒪᒃᐸᓪᓕᐊᑎᑦᑎᖏᓪᓗᓂ ᖁᐱᕐᕈᐊᕐᔪᖕᒥᑦ. 
• ᐊᑐᕆᐊᖃᖅᑕᑐᐊᑎᑦ ᓇᒃᓴᖃᑦᑕᕐᓗᒋᑦ ᑲᒪᒋᔭᖃᕐᓂᐊᖅᑎᓪᓗᑎᑦ. ᐊᒥᓲᓗᐊᕐᓂᐊᖏᒻᒪᑕ ᐱᖁᑏᑦ 

ᐊᑦᑐᖅᑕᐅᑐᐃᓐᓇᕆᐊᓖᑦ ᖁᐱᕐᕈᐊᕐᔪᖕᒧᑦ. 
• ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᖃᖅᑐᑦ ᐅᓪᓘᑉ ᐃᓱᐊᓂᖔ ᑕᑯᔭᐅᕙᓪᓗᑎᑦ. 
• ᐊᒡᒐᑎᑦ ᐅᐊᓴᕐᓗᒋᑦ ᑲᒥᒋᔭᖃᕇᕈᕕᑦ ᓇᒻᒥᓂᖅ ᐅᐊᓴᐅᑎᓐᓄᑦ ᐊᓪᓚᕈᑎᓄᓪᓗ; ᐅᐸᒃᓯᒪᔭᓐᓂᒃ ᐅᐊᓴᐅᑎᒥᑦ 

ᐊᓪᓚᕈᑎᓂᓪᓗ ᐊᑐᖅᑕᐃᓕᒋᑦ. 
• ᐃᒪᖃᙱᑉᐸᑦ, ᐋᑲᕼᐋᖃᖅᑐᑦ ᐊᒡᒐᓄᑦ ᐅᐊᓴᐅᑏᑦ (ᓲᕐᓗ ᐊᒡᒐᖕᒧᑦ ᐆᒪᔪᐃᔭᐅᑎ) ᐊᑐᖅᑕᐅᔪᓐᓇᖅᑐᖅ. 
• ᐃᑲᔪᖅᑕᐅᔪᑦ ᐊᒻᒪᑎᕐᓂᖃᖅᐸᑕ ᒪᑦᑐᓯᕐᒧᑦ ᒪᑐᐊᖅᓯᒪᑎᓪᓗᒋᑦ. ᒪᑦᑐᓯᒥᓃᑦ ᐊᑐᖅᑕᐅᓂᑯᐃᑦ ᐊᐅᒃᑕᔫᒧᑦ ᐴᑦᑎᐊᕐᓗᒋᑦ, 

ᕿᓚᑦᑎᐊᕐᓗᒍ, ᐊᑦᑕᐅᑎᒻᒧ ᐃᒋᓪᓗᒍᓗ. ᐊᒡᒐᑎᑦ ᐅᐊᓴᕐᓗᒋᑦ ᒪᑦᑐᓯᓕᕆᔭᕇᕈᕕᑦ. 
• ᐱᖁᑏᑦ ᐊᑐᖅᑐᑦ ᐅᐊᓴᕐᓗᒋᑦ, ᑎᒍᒥᐊᕐᕖᓪᓗ, ᑐᖁᓴᐅᑎᓪᓚᕆᖕᒧᑦ (ᐊᑕᖃᓯᐅᑎᔪᖅ ᑕᑯᓗᒍ).  

ᐃᓕᓐᓂᐊᖅᑎᑦᑎᐊᕐᓗᒋᑦ ᐃᒻᒥᒃᑰᕆᐊᓕᖕᓂ ᐊᑐᖃᑎᖃᙱᓐᓂᕐᒥ ᓲᕐᓗ ᐊᓪᓚᕈᑏᑦ, ᐅᙲᔭᐅᑏᑦ, ᑭᒍᑎᓯᐅᑏᓪᓗ.  
• ᐅᐊᓴᕐᓗᒋᑦ ᐊᓪᓕᓃᑦ, ᐊᓪᓚᕈᑏᑦ, ᐊᓐᓄᕌᑦ ᐊᑖᓂ ᐊᑐᖅᑕᐅᔪᐃᓪᓗ ᐆᓇᖅᑐᒧᑦ ᐃᒥᕐᒧᑦ ᐅᐊᓴᐅᑎᒧᓪᓗ, ᐆᓇᕐᓂᖅᐹᒥᑦ 

ᐸᓂᖅᓴᕐᓗᒋᑦ. 
 
ᐃᓱᒫᓘᑎᖃᕈᕕᑦ ᐊᐱᖅᑯᑎᒃᓴᖃᕈᕕᓪᓘᓐᓃᑦ ᓄᓇᓕᔅᓯᓐᓂᒃ ᐋᓐᓂᐊᕕᖕᒧᑦ ᐅᖁᒪᐃᓐᓂᓂᐊᕐᕕᖕᒧᓪᓘᓐᓃᑦ 
ᖃᐅᔨᒋᐊᕐᓗᑎᑦ. 


